
گەر داوەت 
بكرێم بە 

شانازییەوە 
سەردانی 

كوردستان دەكەم

 مس������تەفا ئاغا یەكێكە لە بەناوبانگترین بێژەرەكانی عەرەب ئێستا 
لە كەناڵی )MBC( بەناوبانگترین بەرنامە پێش������كەش دەكات ئەویش 
بەرنام������ەی) صدی الملاعب( كە رۆژانە ل������ە كەناڵی ناوبراو بە هەزاران 
ك������ەس س������ەیری ئەم بەرنامەیە دەكەن، مس������تەفا ئاغا ل������ە دایك بووی 
)6-6-1963(یە لە ش������اری دیمەش������قی پایتەختی سوریا لە دایك بووە، 
س������ەرەتا وەكو گۆڵچی یاری تۆپی دەست و تۆپی پێ هاتە نێو وەرزش، 
دوای ئەوەی بووە مامۆس������تای زمانی ئینگلیزی لە كۆلێژی دیمەشق 
پاش������ان خویندنی باڵای لە بەریتانیا تەواو كرد، لەو كاتی كە لە كۆلێژ 
مامۆس������تا بوو دەستی بە نووس������ین كرد لە رۆژنامەكانی وەرزشی وەك 
رۆژنامەی ئیتحادی سوری پاشان پەیوەندی بە تەلەڤزیۆنی سوری كرد 
كە چەندین بەرنامەی پێش������كەش ك������رد وەك بەرنامەی مەگازین كە بە 
زمانی ئینگلیزی پێشكەشی دەكرد و بەرنامەی )مايطلبه المشاهدون( و 
بەرنامەی )الاحد الرياضي ( و بەرنامەی ) محطات رياضية(ی پێشكەش 
كرد دواتر لە ساڵی 1996 چووە كەناڵی )MBC ( و تا ئێستاش هەر 
لەگەڵ ئەم كەناڵە بەردەوامە كە لەم كەناڵە بە دەیان بەرنامەی وەرزش������ی 
پێش������كەش كردووە، هەروەها لە چەندین رۆژنامە و گۆڤارەكانی وەڵاتانی 
عەرەبی وتار دەنووس������ێ وەك ) شرق الأوسط، الحیاة، عكاظ،الیوم، الایام 
البحرینیە، جوول الاردنی، الش������بیبە العمانیە، البیان الاماراتیە، الریاضة 
و الش������باب الاماراتیە، الریاضية، المجلە النادی، الیوم سعودیە، استاد 
الدوحەالقطری������ە، المنارە الاماراتیە، الاتحاد، الایلاف( و هەروەها چەندین 
كورتە چیرۆكی هەیە، ئێمەش بۆ زانینی زانیاری زیاتر دەرباری مستەفا 
ئاغا بە پێویستمان زانی چەند پرس������یارێكی ئاراستە بكەین ئەویش بەم 

شێوەیە هاتە وڵام تایبەت بە گوڵان.
دیمانە: رێبین رەمزی

rebin1985@yahoo.com

مستەفا ئاغا 
پێشكەش كاری بەرنامەی

 )MBC( لە كەناڵی )صدی الملاعب( 
تایبەت بۆ گوڵان دەدوێ

* هۆی س������ەركەوتنی بەرنامەی )ص������دی الملاعب( كە رۆژانە 
پێشكەش دەكرێت بۆ چ دەگرێتەوە؟

- ئێوە دەڵێن ئەم بەرنامە س������ەركەوتووە، من نازانم ئایا بەرنامەكەم 
س������ەركەوتووە یان ن������ا؟، بەڵام چەندین هۆكاری س������ەرەكی هەیە وەك 
نزیك بوونەی لە خەڵك و چۆنیەتی پێش������كەش كردنی بە شێوازێكی 
نوی و س������ەردەمیانە و بەرنامەكە بۆ خۆشیە و چەندین هۆنەرمەندی 
بەناوبانگ������ی وڵاتەكانی عەرەبی بەش������داری تیاییدا دەكەن و هەروەها 
گشت خولەكان پێشكەش دەكات وەك خولی ئیتاڵیا و خولی پاڵەوانانی 
ئەوروپا و جامی جیهانی و جامی ئاسیا و جامی نەتەوەكانی ئەفریقیا 
و گشت خولەكانی عەرەبی.......هتد لەم بەرنامەیە پێشكەش دەكرێت 
و چەندین ش������تی تازەكاری تیاییدا بەدی دەكرێت ئەمەش هەمووی 

نهێنی سەركەوتنی ئەم بەرنامەیە.
* بەرنام������ەی ) صدی الملاعب( ل������ە ماوەییەكی كورتدا جامی 
ئاس������یا و جامی نەتەوەكانی ئەفریقیای پێشكەش كرد كە لە هەردوو 
پاڵەوانیەتیدا هەردوو هەڵبژاردەی عێراق و میسر بە دەستیان هێنا، ئایا 

جیاوازی لە نێوان هەردوو پاڵەوانیەتیدا لە چی بەدی دەكرێت؟
- لە جامی ئاس������یا ش������ەش هەڵبژاردەی عەرەبی بەشداری تیاییدا 
كرد و هەردوو هەڵبژاردەی عەرەبی عێراق و س������عودیە گەیشتنە یاری 
كۆتای������ی و هەڵب������ژاردەی عێراق توانی بۆ یەكەم جار جامی ئاس������یا 
بە دەس������ت بێنێت، بەڵام لە جام������ی نەتەوەكانی ئەفریقیا هەڵبژاردەی 
میس������ر بۆ جاری شەشەم توانی جامی نەتەوەكانی ئەفریقیا بە دەست 
بێنێ������ت و هەروەها جامی نەتەوەكانی ئەفریقیا زۆر بەهێزتر و گرنكتر 
و گەورترە لە جامی ئاس������یا و هەروەها جام������ی نەتەوەكانی ئەفریقیا 
بەهێزترین هەڵبژاردەكان بەش������داری تیاییدا دەكەن وەكو هەڵبژاردەكانی 
كامیرۆن و نێجیریا و س������احیل العاج.......هتد و هەلبژاردەی عێراق 
توان������ی بە یارمەتی راهێنەری بەرازیلی ئەم جامە بە دەس������ت بێنێت، 
بەڵام هەڵبژاردەی میس������ر بە یارمەتی راهێنەری میس������ری حەسەن 
شەحاتە ئەم جامی بە دەست هێنا، بەڵام جێگای خۆشیە بۆ ئێمە كە 
دوو هەڵبژاردەی عەرەب توانیان ئەم دوو پاڵەوانیەتیە بە دەس������ت بێنن 

ئەمەش دەستكەوتێكی زۆر گەورەیە.
* چۆن دەڕوانیتە ئەو كۆمەڵە ئاس������نیە كە هەڵبژاردەكانی عێراق 
و چین و قەتەر و ئوس������ترالیای لەخ������ۆ گرتووە لە میانی یارییەكانی 

پاڵاوتنی جامی جیهانی 2010 بۆ كیشوەری ئاسیا؟
- ئەوەی جێگای راس������تی بێت ئێستا هەڵبژاردەی عێراق چەندین 
كێش������ەی هەی������ە وەك هەواڵی لادانی راهێنەری نەرویجی ئۆڵس������ن و 
هێنان������ی راهێنەر عەدنان حەمەد تاك������و لە یاری هەردوو هەڵبژاردەی 
عێراق و قەتەر ببێتە راهێنەری هەڵبژاردەی عێراق پاش������ان من نازانم 
كە ئایا راهێنەر عەدنان حەم������ەد لەگەڵ هەڵبژاردەی عێراق بەردەوام 
دەبێت یا ن������ا؟، هەروەها كۆمەڵەی عێراق زۆر بەهێزە و بە كۆمەڵەی 
ئاس������ن ناس������راوە، هەروەها هەڵبژاردەی عێراق لە یەكەم یاری لە نێو 
یاریگای خۆی تووشی شكستێكی گەورە هات بەرامبەر هەڵبژاردەی 
چین دوای ئەوەی دوو خالی یەكجار گرنگی لە دەس������تدا، چونكە لە 
یارییەكان������ی پاڵاوتنی جامی جیهانی دەبێ گش������ت یارییەكان كە لە 
نێو یاریگای خۆت ئەنجام دەدرێت دەبێ بردنەوە بە دەس������ت بێنی، من 
هیوای س������ەركەوتن بۆ عێراق دەخوازم، ب������ەڵام هەڵبژاردەی عێراق لە 

بارودۆخێكی زۆر خراپ دایە.
* چۆن ئەو كەناڵە وەرزشیە عەرەبیە كراوەكان هەڵدەسنگێنی؟ ئایا 

تا ئێستا هیچ خزمەتێكی بواری وەرزشیان كردووە؟
- هەر كەناڵێكی وەرزش������ی ك������راوە بێت ئەوە خزم������ەت بە بواری 
وەرزشی دەگەێنێت راس������تە كەناڵە وەرزشیە كراوەكان زۆر كەمە وەكو 
كەناڵەكانی )ال������دوری و الكاس، دبی الرياضي������ة، ابوظبي الرياضية 
....هتد( و كەناڵە وەرزش������یەكانی تریش داخراوة واتە )مشفرە( و ئەم 
كەناڵە وەرزش������یانە هەمووی تەواوكەری یەكترن، چونكە هەندێك جار 

گش������ت كەناڵەكان پاڵەوانیەتیەكان دەگوازنەوە و هەندێك جاریش هەر 
كەناڵ������ە و پاڵەوانیەتیەك دەگوازیتەوە یاخ������ود بایەخ بە جۆرە یارییەك 
دەدات، هەندێ كەناڵی داخراو هەیە كە بە بڕە پارەیەكی كەم دەتوانی 
لەگەڵیان بەش������دار بی،لە كۆتایش������دا هەر بینەر سوود لەو رەكابەرییە 
وەردەگرێ������ت، بەڵام هەندێك پاڵەوانیەتی هەی������ە وەكو جامی جیهانی 
و خولەكان������ی ئەوروپا مافی گواس������تنەوەیان ب������ە نرخێكی زۆر گران 
دەفرۆش������نە كەناڵە وەرزشیەكان بۆیە دەبێ پارە بدی هەتا سەیری ئەم 

جۆرە یارییان بكەی.
* رات چییە بەرامبەر ئەو كەناڵە وەرزش������یانە كە پاڵەوانیەتیەكان 

بەشێوازی )مشفر( پەخش دەكەن؟
- ئەگەر لە هەر كەس������ێك بەپرس������ی دەڵی من دەمەوی س������ەیری 
پاڵەوانیەتیەكان لە كەناڵە ك������راوەكان بكەم و دەیەوی بە بێ بەرامبەر 
س������ەیری یارییەكان ب������كات، بەڵام ئەوە نازانن ك������ە وەرگرتنی مافی 
گواستنەوەی ئەو یارییانە بە بێ بەرامبەر نییە بەڵكو بە ملایین دۆلار 
ئەم یارییانە دەفرۆش������نە ئەم كەناڵە وەرزشیانە بۆ نموونە جامی كەنداو 
كە تەنیا هەڵبژاردەكانی كەنداو بەشداری تیاییدا دەكەن كەچی مافی 
گواس������تنەوەی یارییەكانی ئەم پاڵەوانیتیە بە ملایین دۆلاراتە، گشت 
كەناڵە وەرزش������یەكان بازرگانیە واتە پ������ارە لە هیچ لایەنێك وەرناگرێت 
و هەروەه������ا دەبێ مووچەی كارمەندەكانی بدات و چەندین ش������تی تر 
كە پێویس������تی بە پارە هەیە ئەگەر ئەم كەناڵە وەرزشیانە بە پارە نەبێت 
چۆن دەتوانی ئەم بڕە پارەیە بە دەست بێنیت؟ ئەم شێوازەش لە گشت 

وڵاتانی جیهان پەیرەو دەكرێت.
* دەڵین كە مستەفا ئاغا حەز دەكات كە كەناڵە داخراوەكان مافی 
گواس������تنەوەی پاڵەوانیتیە گەورەكان و خولەكانی ئەوروپا وەربگرێت، 

تاچەند ئەم قسەیە راستە؟
- من ل������ە كەناڵێكی كراوە بەرنامە پێش������كەش دەك������ەم و كەناڵی 
)MBC ( كەناڵێكی كراوەیە و ئێمە لەم كەناڵە گشت كورتكراوەكانی 
خولەكانی ئەوروپا و پاڵەوانیتیە گەوركان دەگوازینەوە بۆ بینەرەكانمان، 
تش������ویق بۆتە دیاردەیەكی س������ەردەم، من بە ناوی هیچ كەسێك لێدوان 
ن������ادم، ئەمە راو بۆچوونی خۆمە، بۆ نموونە هەندێك كەناڵ هەیە بۆ 
وەرگرتنی مافی گواستنەوەی یارییەكانی خولی پاڵەوانانی ئەوروپا 
نزیكەی 300 یاخود 250 یاخود 200 ملیۆن دۆلار دەدات یان خولی 
ئیتاڵیا هەندێ������ك كەناڵ هەیە نزیكەی 50 ملی������ۆن دۆلار دەدات بۆ 
ئەوەی مافی گواستنەوەی یارییەكان وەربگرێت یان خولی ئینگلیزی 
مافی گواس������تنەوەی بە 120 ملیۆن دۆلار فرۆشراوە ئەم بڕە پارانە 
یەكج������ار زۆرە، من ئام������ادەم مانگانە بڕە پارەیەك ب������دەم تا بتوانم لە 
ماڵەوە سەیری یارییەكان بكەم یاخود سەیری ئەم پاڵەوانیتیە بەهێزانە 
بكەم، لە كۆتایش������دا گشت پاڵەوانیتیك نرخی خۆی هەیە، بۆ نموونە 
گۆڤارەك������ەی ئێوە ئەگەر لە بازار نەفرۆش������ێت ئای������ا دەتوانن ئێوە لە 
دەركردن������ی گۆڤارەكەتان بەردەوام بن؟ ب������ۆ گۆڤارەكەتان لە بازار بە 
خۆرایی بەسەر خەڵك دابەش ناكەن؟، واتە گۆڤارەكەی ئێوەش داخراوە 

چونكە دەبێ بە پارە بكڕی تاكوو بتوانی بخوێنیەوە.
*  ئاس������تی خولەكان������ی عەرەب������ی و بە تایبەت������ی عێراقی چۆن 

دەبینی؟
- بە داخەوە خولی عێراق لە لایەن راگەیاندنەكانی عەرەبی زوڵمێكی 
گەوری لێكراوە، چونكە بەهۆی خەراپی باردوودۆخی عێراق ناتوانن 
یارییەكان بگوازنەوە، هەروەها گش������ت یاریزانە بەناوبانگەكانی عێراق 
لە یانەكانی دەرەوەی عێراق یاری دەكەن و هەروەها گش������ت راهێنەرە 
بەناوبانگەكانی������ش لە دەرەوەی عێراق مەش������ق دەدەنەوە و هەندێك جار 
جەماوەریش ناتوانێ ئامادەی یاریگا بێت بۆ س������ەیركردنی یارییەكان 
بۆیە ناتوانم ئێس������تا ئاس������تی خولی عێراق هەڵبسنگێنم، بەڵام ئێستا 
خول������ی عەرەبی زۆر بەهێز هەیە وەك خولی س������عودی و تونس������ی و 
قەتەری و ئیماراتی و جەزائری و تونسی و میسری و سوری ئەمانە 

من وەكو وەرزشوانێك دوور لە 
كاری بێژەرێم، من باوەڕم بە 
قسەكانی محەمەد بن هەمام 
نەهێنا و بە بیربۆچوونی 
خۆم دەبوایە نشات ئەكرم بە 
باشترین یاریزان لە ئاسیا 
دەست نیشان بكرێ

من ئامادەم مانگانە بڕە 
پارەیەك بدەم تا بتوانم لە 
ماڵەوە سەیری یارییەكان 
بكەم یاخود سەیری ئەم 
پاڵەوانیتیە بەهێزانە بكەم

و ئێمە بایەخ بە خولەكانی تری عەرەبیش دەدەین.
* چۆن دەروانیە خەڵاتەكانی یەكێتی تۆپی پێی ئاسیا كە ساڵانە 

دابەشی دەكات؟
- ئەوەی راس������تی بێت خەڵاتەكانی یەكێتی تۆپی پێ ئاسیا چەند 
جارێك كێشە و گرفتی تیاییدا دروست بووە، بەڵام ئێمەی عەرەب ئەم 
كێشانە دروست دەكەین و بە دوای كێشە دەگرێن چونكە ئێمە بەرامبەر 
ئەم خەڵاتە وەك بڵین هەس������تیاریمان هەیە، گەر سەیری دەست نیشان 
كردنی باشترین یاریزان لە ئەفریقیا بۆ ساڵی 2007 بكەین دەبینین كە 
یاریزانی هەڵبژاردەی مالی فێدرێك كانۆتی بە باشترین یاریزان دەست 
نیشان كرا كەچی دەبوایە یاریزانی هەڵبژاردەی ساحیل ئەلعاج دیدێ 
درۆگبا بە باش������ترین یاریزان دەست نیشان بكرێ كەچی هیچ كێشە 
دروست نەبوو و گوێمان لە كەس نەبوو بڵی دەبوایە درۆگبا بە باشترین 
یاریزان دەست نیشان بكرێت، بەڵام ئەوە دوو ساڵە لە ئاسیا لەسەر ئەم 
خەلاتە كێشە دروس������ت دەبێ كەچی هەردوو ساڵیش یاریزانی عەرەب 
ئ������ەم خەلاتی بردەوە و هەروەها ئەوانی بە پلەی دووەم و س������ێیەمیش 
هات������ن هەر عەرەب بوون، كەچی هەر عەرەبەكانیش نارەزایی دەرباری 
دەس������ت نیشان كردنی باشترین یاریزان دەدەبڕن، من تا ئێستا گوێم لە 
كۆریی������ەك یان فلیپینیەك یان تایلاندییەك نەبووە كە نارەزایی دەرببرن، 
بەڵام ئێمە لە بەرنامەی )صدی الملاعب( توانیمان چاوپێكەوتنێكی 
تایبەت لەگەڵ محەمەد بن هەمام سەرۆكی یەكێتی تۆپی پێ ئاسیا 
س������از بكەین كە لەم دیمانەیە محەمەد بن هەمام گش������ت خاڵەكانی 
روونكردووە و باس������ی ئەوەشی كرد كە چۆن باشترین یاریزان لە ئاسیا 
دەس������ت نیشان دەكەن، ئێمە وەكو راگەیاندن دەبێ بە دوای راستییەكان 
بگەرێن و كێشەكە دارێژین بۆ بینەران ئەوان دەتوانن بڵێن كە ئایا ئەم 

كارە هەلەیە یان راستە؟ ئێمە ناتوانین ئەم بریارە بدەین.
* ئایا ئێستا تۆ باوەڕت بە قسەكانی محەمەد بن هەمام هێنا؟

- ئەوە كاری من نییە كە باوەر بە قسەكانی بكەم یان نەكەم، بەڵام 
من وەكو وەرزش������وانێك دوور لە كاری بێژەرێم، من باوەڕم بە قسەكانی 
محەمەد بن هەمام نەهێنا و بە بیربۆچوونی خۆم دەبوایە نشات ئەكرم 
بە باشترین یاریزان لە ئاسیا دەست نیشان بكرێ، بەڵام یەكێتی تۆپی 
پێ ئاسیا باشترین باشترین دەست نیشان دەكات نەوەك مستەفا ئاغا، 
لە كۆتایش������دا من وەكو كاری راگەیاندن ئەو رێگام پێ نادات كە بڵێم 
ئەو یاریزانە لە فلان یاریزان باش������ترە، ب������ەڵام دەبێ ئەوەش بزانین كە 
نشات ئەكرەم و یاسر قەحتانی دوو باشترین یاریزانن لە ئاسیا وهەروەها 
یونس بەباش������ترین یاریزان لە وڵاتەكانی عەرەبی دەس������ت نیشان كرا و 
توانی پلەی )29(یەم لە باش������ترین یاریزانەكانی جیهان وەربگرێت بە 
پێ گۆڤاری فرانس فوتبۆلی فەرەنسی، لە ساڵی 2006 كەرنەڤارۆ 
بە باش������ترین یاریزان لە جیهان دەست نیش������ان كرا كەچی ئەم كێشەیە 
دروس������ت نەبوو وەكو ئاس������یا، هیچ جیاوازییەك نیی������ە لە نێوان پلەی 
یەكەم و دووەم و س������ێیەم چونكە هەر س������ێ یاریزان عەرەبن، بەڵام بە 
راوبۆچوونی خۆم دەبێ یەكێتی تۆپی پێ ئاس������یا رێنماییەكانی ئەم 
خەڵاتە بگۆرێت چونكە زۆر ش������تی نادیاری تیایدایە، باش������ە تاوانی 
یونس چییە كە یانەكەی غەرافە بەش������داری لە پاڵەوانیەتی ئاسیای 
نەك������ردووە یاخوود تاوانی یاریزانی یابانی ئیندۆ چییە كە تووش������ی 
پێكان هات و نەیتوانی بەش������داری لە جامی نەتەوەكانی ئاسیا بكات 
كەچی 100 خاڵیش������ی هەیە، بەڵام یونس 80 خاڵی هەیە و بە پلەی 
دووەمیش هات، بەڵام لە هەمووش������ی سەیرتر ئەوەیە كە نشات ئەكرەم 
100 خاڵیش������ی هەبوو كەچی بە پلەی س������ێیەم هات، بۆیە ئەم قسە 
هیچ راس������ت نییە و هەندێك شتی شاراوە هەیە كە بۆ بینەران روون و 

ئاشكرا نییە.
* ئایا سەیری یارییەكانی خولی پلە نایابەكانی عێراق دەكەێت؟

- هەندێك جار سەیری یارییەكان دەكەم، چونكە دەبێ من سەیری 
گش������ت یارییەكانی خولی عەرەبیەكان بكەم، بەڵام سەیركردنی خولی 

هەموو خولی زۆر بەهێزن و گرنگیشە، بەڵام چەندین راوبۆچوون هەیە 
دەرباری دەست نیشانكردنی بەهێزترین خولی عەرەبی هەر كەسێك ئازادە 
لە دەربرینی راو بۆچوونی خۆی، بەڵام دەست نیشانكردنی بەهێزترین 
خولی عەرەب������ی چەندین لایەن دەگەرێتەوە وەك ئامادەبوونی جەماوەر 
و ئاس������تی یانەكان و بۆندی یانەكان لەگەڵ یاریزانە پێشەگەرەكان و 
هەبوونی یاریگای باش و.......هتد بە یارمەتی ئەم شتانە دەتوانین 

باشترین و بەهێزترین خولی عەرەبی دەست نیشان بكەین.
* هەندێ������ك ك������ەس رەخنەی ئ������ەوەت لێ دەگرێ ك������ە گوایە لە 
بەرنام������ەی )صدی الملاعب( بەش������ێوەیەكی راس������تەوخۆ لایەنگری 
یانەكان و یاریزانەكانی س������عودیە دەكەی، چۆن وڵامی ئەم كەس������انە 

دەدیتەوە؟
- باش������ە هەڵبژاردەی س������عودیە بەش������داری لە جامی نەتەوەكانی 
ئەفریقیای كردبوو؟ كە ئێمە بۆ ماوەی )25( رۆژ گش������ت یارییەكان 
و هەواڵەكان������ی ئەم پاڵەوانیتیەمان گواس������تەوە، لە جامی نەتەوەكانی 
ئاس������یا بە یەك چاو س������ەیری هەڵبژاردەكانمان دەكرد و ئەگەر رۆژانە 
س������ەیری بەرنامەی )ص������دی الملاعب( بكەی ئ������ەوەی دەبینی كە 
خولەكانی تونسی و ئیماراتی و مەغریبی و ئیتاڵی و سوری و گشت 
خولەكان������ی عەرەبی و پاڵەوانیتیە جیهانی������ەكان دەبینی، بەڵام خولی 
سعودی تەنیا رۆژانی دووش������ەممە یارییەكان ئەنجام دەدرێت و ئێمە 
مافی گواستنەوەمان وەرگرتووە و دەبێ بەشێوازێكی جیاواز یارییەكان 
بگوازینەوە چونكە بەهێزترین خولی عەرەبیە، بەڵام دەبێ ئەوەش لەبیر 
نەكەی كە گشت ریكلامەكان لە سعودیە بۆمان دێت و هەروەها گشت 
پشتیوانی مادی هەر لە سعودیە بۆمان دێت، هەروەها بۆ كەناڵەكانی 
تری عەرەبی بە كاتی سعودیە بەرنامەكانی خۆیان پێشكەش دەكەن؟، 
بۆ تەنیا ئێمە لەم ش������تە تاوان بارین كەچ������ی كەناڵەكانی تر لە ئێمە 
خراپتر دەكەن، ئایا تا ئێستا هیچ كەناڵێكی عەرەبی وەكو ئێمە گشت 
خولەكانی عەرەبی دەگوازێتەوە؟، بۆ نموونە گۆڤارەكەتان گۆڤارێكی 
كوردیە تەنیا بایەخ بە هەواڵەكانی كوردستان دەدات و هەندێك جاریش 
باسی هەواڵی جیهانی دەكەن لە كەناڵی )MBC( بە هەمان شێوە و 
كە هەندێك زیاتر بایەخ بە خولی س������عودیە دەدەین ئەوە مافی خۆیانە 

یاریزانەكانی یانەی هەولێر دوور نییە كە ئەم شتە پەیرو بكەن هەمان 
پێشنیاریش������م بۆ یانەی قوە جەوەیە چونكە ئەویش نوێنەری عێراقە لە 

هەمان پاڵەوانیەتی و هیوای سەركەوتن بۆ هەردوو یانە دەخوازم.
* سیفاتی بێژەری سەركەوتوو لە چی بەدی دەكرێت؟

- كاری بێژەری هیچ س������یفاتێكی نییە بەڵك������و جەماوەر بێژەری 
ب������اش و خەراپ هەڵدەبژێرێت، چونكە هەندێ������ك جار هەر چەندە ئەم 
بێژەرە هەڵەی زۆرە و شێوەی قسەكردنیشی تەواو نییە، بەڵام جەماوەر 
خۆش������ی دەوێت و هەندێك جاریش ب������ە پێچەوانەییە، بەڵام دەبێ بێژەر 
زانیاری ت������ەواوی هەبێ و كارەكەی خۆی خ������ۆش بوێ و هەروەها 
رێز لە جەماوەرەكەی بگرێ و دەبێ ئەوەش بزانی كە ئێس������تا هەموو 
خەل������ك لە بواری وەرزش دەزانێ و هەروەها رێز لە كات بگرێت و رێز 
لە مێش������كی جەماوەر بگرێت و هەروەها دەبێ ئەوەش بزانی كە ئێستا 
نزیكەی )240( كەناڵی عەرەبی هەیە بەلای كەمی كاتێك كە لە نێو 
ئەو هەموو كەناڵە جەماوەر تۆ هەڵدەبژێرێت بۆ ئەوەی س������ەیرت بكە 
دەبێ ئەوە بزانێ كە تۆ ئێش������ێكی یەكجار گەورەت كردووە و شتێكی 

باشت ئامادە كرووە و پێشكەش كردووە.
* ئەگ������ەر داوات لێ بكرێ كە س������ەردانی كوردس������تان بكەی و 
خولێكی بەهێزكردن بۆ بێژەرەكانی كوردس������تان ئەنجام بدێت، ئایا تۆ 

رازی دەبی بەم داوتنامەیە؟
- گەر داوەت بكرێم بە شانازییەوە سەردانی كوردستان دەكەم، پەنا 

بەخوا لەم نزیكانە سەردانی كوردستان دەكەم.
* دوا وتەت بۆ خوێنەرانی گۆڤاری گوڵان چییە؟

- سڵاوم بۆ كەس و كارم هەیە لە كوردستان هەروەها لە عێراقیش و 
هیوادارم هەر خۆش������ی و شادی و ئاشتی بەر قرار بێت لەم ناوچەیە و 
هیوادارم هەموو كەسێك بە خۆشی بژیت، هیوادارم گشت خەونەكانی 
یان������ەی هەولێر لە پاڵەوانیەتی یانەكانی ئاس������یا بێت������ە جێ و دڵی 
جەماوەركەی خۆش بكات لە هەموو ش������وێنێك، هیوای سەركەوتن بۆ 
گۆڤارەكەتان دەخوازم بە هیوای ئ������ەوەی كە گۆڤارەكەتان بە زمانی 
عەرەبی������ش دەربچێت تاكو بتوانین ئێمەش ئ������ەم گۆڤارە بخوێنینەوە و 

سوودی لێ وەربگرین و زۆر سوپاسی ئیوەش دەكەم.

داواكارم كە یانەی هەولێر 
لە نێو یاریگای خۆی یاری 

بكات بۆ ئەوەی جەماوەریش 
تاموچێژ لە یارییەكانی 
یانەی هەولێر وەربگرێت 
و هیوای سەركەوتن بۆ 

یانەی هەولێر دەخوازم لەم 
پاڵەوانیەتیە.

عێ������راق زۆر زەحمەتە، چونكە وێنەی یارییەكان نییە و بە دەگمەن لە 
كەناڵە وەرزشیەكان یارییەكان دەبینین ئەمەش كێشەیەكی زۆر گەوریە، 

بە شێویەكی بەردەوام سەیری یارییەكانی خولی عێراقم نەكردووە.
* وەك������و دەزانین كە یانەی هەولێ������ر نوێنەرایەتی عێراق دەكات لە 
پاڵەوانیەتی یانەكانی ئاس������یا، چۆن دەروانیە چانس������ی یانەی هەولێر 

لەم پاڵەوانیتیە؟
- هەمووم������ان ئەوە دەزانین كە پار س������اڵ لە هەم������ان پاڵەوانیەتی 
یانەی نەجەف نوێنەری عێراق بوو و یانەیەكی نەناسراو بوو لە ئاسیا 
كەچی توان������ی ئەنجامی یەكجار باش بە دەس������ت بێنێت، بە هەمان 
ش������ێوە یانەی هەولێر یانەیەكی نەناس������راوە و بۆ یەكەم جار بەشداری 
ئەم پاڵەوانیەتیە دەكات و كەوتۆت������ە كۆمەڵەی غەرافەی قەتەری و 
قادس������یەی كوێتی و باختاكۆری ئۆزباكستانی، كە سەیری یانەكان 
بكەین دەبینین یانەی غەرافە تیپێكی زۆر بەهێزە و چەندین یاریزانی 
بە توانا لەم یانەیە یاری دەكات، بەڵام یانەكانی قەتەری كە بەشداری 
لە پاڵەوانیەتیەكانی ئاس������یوی دەكەن تووشی چەندین كێشە و گرفت 
دەبن بە هۆی یاریزانە پیش������ەگەرەكان و یانەی قادس������یە كوێتی وەك 
هەموومان دەزانین كویت لەم ماوەیەدا تووشی چەند گرفتێك بووە كە 
بۆتە هۆی دابەزینی ئاس������تی تۆپی پێ لە كوێت ویانەی باختاكۆر 
بەهێزتری������ن تیپە لەم كۆمەڵەی������ە و پالێوراوێكی زۆر بەهێزە بۆ ئەوەی 
س������ەر بكەوێ بۆ قۆناغی داهاتوو، ب������ەڵام بە راوبۆچوونی خۆم، ئەم 
كۆمەڵەیە زۆر بەهێز نییە بەڵكو كۆمەڵەی وحدەی ئیماراتی و ئەهلی 
س������عودی و سدی قەتەری و كەرامەی س������وری ئەم كۆمەڵە بەهێزە، 
بەڵام یانەی هەولێر و گش������ت یانەكانی عێراق كێشەیەكی سەرەكیان 
هەیە ئەویش ناتوان������ن لە نێو یاریگای خۆیان یاری بكەن بە پێ ئەو 
زانیارانەی كە بۆم هاتوو كە ئاسایش������ی كوردس������تان س������ەقام گیرە و 
هەروەه������ا فرۆكەخانە و هۆتێل و یاریگای نێودەوڵەتیش بەر دەس������تە 
واتە لەم بوارانە هیچ كێش������ەتان نیی������ە، داواكارم كە یانەی هەولێر لە 
نێو یاری������گای خۆی یاری بكات بۆ ئەوەی جەماوەریش تاموچێژ لە 
یارییەكانی یانەی هەولێر وەربگرێت و هیوای س������ەركەوتن بۆ یانەی 

هەولێر دەخوازم لەم پاڵەوانیەتیە.
* ئایا چ پێشنیارت بۆ راهێنەر ئەكرم ئەحمەد سەلمان و یاریزانانی 
یانەی هەولێر هەیە بۆ ئەوەی بتوانن سەركەوتن لە پاڵەوانیەتی ئاسیا 

بە دەست بێنن؟
- ئەوەی راس������تی بێ������ت ئەكرم ئەحمەد س������ەلمان هاورێ خۆمە و 
راهێنەرێكی زۆر ب������ە توانایە، هەندێك زانیارم دەرباری یانەی هەولێر 
هەی������ە و یاریزانی زۆر بە توانا لەم یانەیە یاری كردووە وەك محەمەد 
خۆش������ناو و كامەران محەم������ەد و تاریق عەبدولرحم������ان و لە نەوەی 
ئێس������تاش یاریزانان رافەد بەدردەین و س������ەلا حەدین سیامەند و دیدار 
حامید و سەرهەنگ موحسین لەم یانەیە یاری دەكەن، لەسەر ئاستی 
كوردستان یانەی هەولێر تیپێكی زۆر باشە و پار ساڵ لە پاڵەوانیەتی 
عەرەب لە خولی یەكەم چوونە دەرەوە و تا ئێس������تا جامی عێراقتان بە 
دەس������ت نەهێناوە و یەك جار توانیوتانە خولی عێراق بە دەس������ت بێنن، 
بۆیە یاریزانەكان ش������ارەزایان لە پاڵەوانیەتیەكانی دەرەوەی عێراق زۆر 
كەمە، بۆیە ئەركی راگەیاندەنەكانی كوردس������تان ئەوەیە دەبێ پشتی 
یانەی هەولێر بگڕن ئەگەر هاتوو ئەنجامەكانیشی خەراپ بوو چونكە 
ئەمە سەرەتاییەكە بۆ یانەی هەولێر بۆ بە دەست هێنانی دەستكەوتی 
گەورتر لە س������اڵانی داهاتوو، بەڵام یانەی هەولێر دەتوانی س������وود لە 
یەك ش������ت وەربگرێ������ت ئەویش ئەوەیە كە هەر یانەیەك بەش������داری لە 
پاڵەوانیەتیەك دەكات و پالێوراو نییە بۆ ئەوەی ئەنجام باش بە دەس������ت 
بێنێ������ت ئەمە زۆر گرنگە بۆ یانەی هەولێ������ر، هەروەها یانەی هەولێر 
خۆ بە تەنیا نوێنەرایەتی ش������اری هەولێر ن������اكات بەڵكو نوێنەرایەتی 
هەموو كوردستان و عێراق دەكات، بۆیە داواكارم كە یاریزانەكان گشت 
یارییەكان بە خۆشەویس������تی بۆ یانەی هەولێر ئەنجام بدەن ئەمەش لە 

هەموو خولی زۆر بەهێزن و گرنگیشە، بەڵام چەندین راوبۆچوون هەیە 
دەرباری دەست نیشانكردنی بەهێزترین خولی عەرەبی هەر كەسێك ئازادە 
لە دەربرینی راو بۆچوونی خۆی، بەڵام دەست نیشانكردنی بەهێزترین 
خولی عەرەب������ی چەندین لایەن دەگەرێتەوە وەك ئامادەبوونی جەماوەر 
و ئاس������تی یانەكان و بۆندی یانەكان لەگەڵ یاریزانە پێشەگەرەكان و 
هەبوونی یاریگای باش و.......هتد بە یارمەتی ئەم شتانە دەتوانین 

باشترین و بەهێزترین خولی عەرەبی دەست نیشان بكەین.
* هەندێ������ك ك������ەس رەخنەی ئ������ەوەت لێ دەگرێ ك������ە گوایە لە 
بەرنام������ەی )صدی الملاعب( بەش������ێوەیەكی راس������تەوخۆ لایەنگری 
یانەكان و یاریزانەكانی س������عودیە دەكەی، چۆن وڵامی ئەم كەس������انە 

دەدیتەوە؟
- باش������ە هەڵبژاردەی س������عودیە بەش������داری لە جامی نەتەوەكانی 
ئەفریقیای كردبوو؟ كە ئێمە بۆ ماوەی )25( رۆژ گش������ت یارییەكان 
و هەواڵەكان������ی ئەم پاڵەوانیتیەمان گواس������تەوە، لە جامی نەتەوەكانی 
ئاس������یا بە یەك چاو س������ەیری هەڵبژاردەكانمان دەكرد و ئەگەر رۆژانە 
س������ەیری بەرنامەی )ص������دی الملاعب( بكەی ئ������ەوەی دەبینی كە 
خولەكانی تونسی و ئیماراتی و مەغریبی و ئیتاڵی و سوری و گشت 
خولەكان������ی عەرەبی و پاڵەوانیتیە جیهانی������ەكان دەبینی، بەڵام خولی 
سعودی تەنیا رۆژانی دووش������ەممە یارییەكان ئەنجام دەدرێت و ئێمە 
مافی گواستنەوەمان وەرگرتووە و دەبێ بەشێوازێكی جیاواز یارییەكان 
بگوازینەوە چونكە بەهێزترین خولی عەرەبیە، بەڵام دەبێ ئەوەش لەبیر 
نەكەی كە گشت ریكلامەكان لە سعودیە بۆمان دێت و هەروەها گشت 
پشتیوانی مادی هەر لە سعودیە بۆمان دێت، هەروەها بۆ كەناڵەكانی 
تری عەرەبی بە كاتی سعودیە بەرنامەكانی خۆیان پێشكەش دەكەن؟، 
بۆ تەنیا ئێمە لەم ش������تە تاوان بارین كەچ������ی كەناڵەكانی تر لە ئێمە 
خراپتر دەكەن، ئایا تا ئێستا هیچ كەناڵێكی عەرەبی وەكو ئێمە گشت 
خولەكانی عەرەبی دەگوازێتەوە؟، بۆ نموونە گۆڤارەكەتان گۆڤارێكی 
كوردیە تەنیا بایەخ بە هەواڵەكانی كوردستان دەدات و هەندێك جاریش 
باسی هەواڵی جیهانی دەكەن لە كەناڵی )MBC( بە هەمان شێوە و 
كە هەندێك زیاتر بایەخ بە خولی س������عودیە دەدەین ئەوە مافی خۆیانە 

یاریزانەكانی یانەی هەولێر دوور نییە كە ئەم شتە پەیرو بكەن هەمان 
پێشنیاریش������م بۆ یانەی قوە جەوەیە چونكە ئەویش نوێنەری عێراقە لە 

هەمان پاڵەوانیەتی و هیوای سەركەوتن بۆ هەردوو یانە دەخوازم.
* سیفاتی بێژەری سەركەوتوو لە چی بەدی دەكرێت؟

- كاری بێژەری هیچ س������یفاتێكی نییە بەڵك������و جەماوەر بێژەری 
ب������اش و خەراپ هەڵدەبژێرێت، چونكە هەندێ������ك جار هەر چەندە ئەم 
بێژەرە هەڵەی زۆرە و شێوەی قسەكردنیشی تەواو نییە، بەڵام جەماوەر 
خۆش������ی دەوێت و هەندێك جاریش ب������ە پێچەوانەییە، بەڵام دەبێ بێژەر 
زانیاری ت������ەواوی هەبێ و كارەكەی خۆی خ������ۆش بوێ و هەروەها 
رێز لە جەماوەرەكەی بگرێ و دەبێ ئەوەش بزانی كە ئێس������تا هەموو 
خەل������ك لە بواری وەرزش دەزانێ و هەروەها رێز لە كات بگرێت و رێز 
لە مێش������كی جەماوەر بگرێت و هەروەها دەبێ ئەوەش بزانی كە ئێستا 
نزیكەی )240( كەناڵی عەرەبی هەیە بەلای كەمی كاتێك كە لە نێو 
ئەو هەموو كەناڵە جەماوەر تۆ هەڵدەبژێرێت بۆ ئەوەی س������ەیرت بكە 
دەبێ ئەوە بزانێ كە تۆ ئێش������ێكی یەكجار گەورەت كردووە و شتێكی 

باشت ئامادە كرووە و پێشكەش كردووە.
* ئەگ������ەر داوات لێ بكرێ كە س������ەردانی كوردس������تان بكەی و 
خولێكی بەهێزكردن بۆ بێژەرەكانی كوردس������تان ئەنجام بدێت، ئایا تۆ 

رازی دەبی بەم داوتنامەیە؟
- گەر داوەت بكرێم بە شانازییەوە سەردانی كوردستان دەكەم، پەنا 

بەخوا لەم نزیكانە سەردانی كوردستان دەكەم.
* دوا وتەت بۆ خوێنەرانی گۆڤاری گوڵان چییە؟

- سڵاوم بۆ كەس و كارم هەیە لە كوردستان هەروەها لە عێراقیش و 
هیوادارم هەر خۆش������ی و شادی و ئاشتی بەر قرار بێت لەم ناوچەیە و 
هیوادارم هەموو كەسێك بە خۆشی بژیت، هیوادارم گشت خەونەكانی 
یان������ەی هەولێر لە پاڵەوانیەتی یانەكانی ئاس������یا بێت������ە جێ و دڵی 
جەماوەركەی خۆش بكات لە هەموو ش������وێنێك، هیوای سەركەوتن بۆ 
گۆڤارەكەتان دەخوازم بە هیوای ئ������ەوەی كە گۆڤارەكەتان بە زمانی 
عەرەبی������ش دەربچێت تاكو بتوانین ئێمەش ئ������ەم گۆڤارە بخوێنینەوە و 

سوودی لێ وەربگرین و زۆر سوپاسی ئیوەش دەكەم.

ئەركی راگەیاندەنەكانی 
كوردستان ئەوەیە دەبێ پشتی 
یانەی هەولێر بگڕن ئەگەر 
هاتوو ئەنجامەكانیشی خەراپ 
بوو چونكە ئەمە سەرەتاییەكە 
بۆ یانەی هەولێر بۆ بە دەست 
هێنانی دەستكەوتی گەورتر 
لە ساڵانی داهاتوو

گواستنەوەی زستانەی یاریزانان 
لە یانەكانی ئەوروپا 

س������اڵانە لە خولی ناوخۆی پاڵەوانیەت������ی یانەكانی وڵاتەكانی 
ئەوروپا دووج������ار دەرگای گواس������تنەوەی یاریزان������ان دەكرێتەوە 
سەرەتای هاوینان و دواتر گواستنەوەی زستانان ئەوەی خوارەوەش 
گواس������تنەوەی یاریزانانە لە خولی یانەكانی ئیس������پانیا لە تۆپی 

پێ.
* یانەی ریال مەدرید
- یاریزانی هاتوو: نییە

- یاریزانی رۆیش������توو : یاریزان خوان ماتا مانوێل چووە یانەی 
ڤالانسیا

* یانەی بەرشلۆنە
- یاریزانی هاتوو: گۆڵچی یانەی سەلتا فیگۆ خۆزیە بینتۆ 

بەشێوەی خواستن
- یاریزانی رۆیش������توو: یاریزانی ناوەڕاس������ت مارك كروس������اس 

بەشێوەی خواستن چووە یانەی لیۆنی فەرەنسی.
* یانەی ڤیاریال:

- یاریزانی هاتوو: نییە
- یاریزان������ی رۆیش������توو: یاریزان خوان ریكلمی بەش������ێوەی 
خواستن چووە یانەی بۆكا جۆنیۆرزی ئەرژەنتینی و یاریزانی 
ناوەڕاست ئەنتۆنیۆ مافوبا بەشێوەی خواستن چووە یانەی 
لیلی فەڕەنسی و یاریزان ماركۆ رۆبن بەشێوەی خواستن 

چووە یانەی ریكریاتیڤۆی ئیسپانی.
* یانەی ئەتلەتیكۆ مەدرید:

- یاریزانی هاتوو: نییە
- یاریزانی رۆیش������توو: یاریزانی ناوەڕاست مانیش 
بەشێوەی خواستن چووە یانەی ئەنتەر میلانی ئیتاڵی

* یانەی ئیسپانیۆڵ
- یاریزانی هاتوو: یاری������زان خافی رۆیز لە یانەی ئەدرا 
و یاریزانی هێرش������بەری یانەی زەرەگۆزا ئیۆ برۆتۆن بەشێوەی 

خواستن هاتنە یانەی ئیسپانیۆل
- یاریزانی رۆیش������توو: یاریزان جۆناتاس بەش������ێوەی خواستن 

چووە یانەی فلامینگۆی بەرازیلی 
* یانەی رایسینگ سانتندێر:

- یاریزانی هاتوو: یاریزان بابلۆ ئەلفارێز بەش������ێوەی خواستن 
لە یان������ەی لاكرۆنیا و یاریزان س������ێرجیۆ لۆرتمان بەش������ێوەی 
خواس������تن لە یانەی بۆكاجۆنی������ۆرزی ئەرژەنتینی و یاریزان 
دامیان ئەسمۆدیس لە یانەی سپۆرتینگ كریستالی پیرۆڤی 

گواستراییەوە یانەی رایسینگ
- یاریزانی رۆیش������توو: یاریزانان كریستیان فێرناندێز و سامۆیل 
بەشێوەی خواستن چوونە یانەی لاس پالماس و یاریزان كریستیان 
بورتیا بەشێوەی خواستن چووە یانەی رایسینگ تیرۆل و یاریزانی 
ناوەڕاس������ت دانی ریتیرا بەشێوەی خواستن چووە یانەی بریشیای 

ئیتاڵی.
* یانەی بەلەد وەلید:

- یاریزان������ی هاتوو: یاریزانی ناوەڕاس������ت ماركۆس ئەگوێری 
بەش������ێوەی خواستن لە یانەی لانۆس������ی ئەرژەنتینی هاتە یانەی 
بەلەد وەلید و گۆڵچی خوانیتۆ فیلار لە یانەی نیوز ئۆڵد بۆینزی 

ئەرژەنتینی هاتە یانەی بەلەد وەلید
- یاریزانی رۆیش������توو: یاریزان فیگێریدۆ بۆ یانەی تیش������یرۆ 
و ئەلفارۆ ئەنتۆن بەش������ێوەی خواس������تن چووە یانەی رایسینگ 

فیرۆل.
* یانەی ڤالانسیا:

- یاریزانی هاتوو:یاریزانی ناوەڕاستی یانەی بۆكا جۆنیۆرزی 
ئەرژەنتینی ئینفیر بانیگا و یاریزانی ناوەڕاستی یانەی ئەجاكسی 
هۆڵەندی مادۆرۆ و یاریزانی هێرش������بەری یانەی ریال مەدریدی 

ئیسپانی ماتا نوێل هاتنە یانەی ڤالانسیا.
- یاریزانی رۆیش������توو: یاری������زان جافیلان بۆ یانەی خیتافی و 
یاریزان مانوێل فێرناندێز بۆ یانەی ئیڤەرتۆنی ئینگلیزی هەردوو 

یاریزان بەشێوەی خواستن یانەی ڤالانسیاین بەجێهێشت.
* یانەی ئیشبیلیە:

- یاریزانی هاتوو: نییە
- یاریزانی رۆیشتوو: یاریزانی هێڵی بەرگری ئەندریاس هینكل 
چووە یانەی سیلتیك و یاریزانی ناوەڕاست فرناندۆ سالیس چووە 
یانەی س������یلتا فیگۆ و یاریزانی هێڵی ناوەڕاس������ت خۆسی لویس 

مارتی بەشێوەی خواستن چووە یانەی ریال سۆسیداد.
* یانەی ئەلمریا

- یاریزان������ی هاتوو: یاریزان جۆلێرمی لە ڤاس������گۆ دی گاما 
و ئەرینی لە س������ێلتا فیگۆ و فیلیكۆ بانۆفیتچ لە یانەی رۆین 

كانتساتس رووسی هاتنە یانەی ئەلمریا.
یاریزانی رۆیش������توو: یاریزان نتالیۆ بەش������ێوەی خواستن چووە 

یانەی قادش.
* یانەی زەرگۆزا:

- یاریزانی هاتوو و یاریزانی رۆیشتوو: نییە

س������بەی  دەكرێ  وا چاوەڕوان 
یاریگای دهۆك میوانداری یاری 
دێرب������ی كۆمەڵەی كوردس������تان و 
باك������ووری عێراق ل������ە خولی پلە 
نایابەكانی عێ������راق بۆ تۆپی پێ 
بكات كە چاودێ������ران چاوەڕوانی 
یارییەكی بەهێ������ز و جوان دەكەن 
هەوڵی  یان������ە  ه������ەردوو  چونكە 
ئەوە دەدەن پڵیت������ی یەكەمی ئەم 
كۆمەڵە مس������ۆگەر بكەن، ئەوەی 
مەبەستمانە لەو نووسینە ئەنجامی 
بەڵكو كۆنتڕۆڵ  نیی������ە  یارییەكە 
كردنی یاریگایەكەیە و رێگا بەو 
كەسانە نەدەن كە نیازی گڵاویان 
بهێننە دی و ئاژاوە دروست بكەن، 
پێویستە دەستەی كارگێڕی یانەی 
یاریگا هەر  پاسەوانانی  دهۆك و 
لە ئێستاوە پلانێكی تۆكمە دارێژن 
پێش������ینان راستییان گوتووە )پێش 
تای بەڕی ب������ە خۆمان دابدەین( 
كۆنتڕۆڵی  ت������ەواوی  ب������ە  دەبێ 
یاری������گا بك������ەن نەهێڵ������ن كەس 
ش������تی خەراپ بباتە نێو یاریگا 
و پیاوانی ئاس������ایش و پۆلیسیش 
بچنە نێ������و پەی������ژەكان و لەگەڵ 
جەماوەر دانیشن بۆ ئەوەی دەست 
نیش������انی ئەو كەس������انە بكەن كە 
ئاژاوە دروس������ت بكەن  دەیانەوەێ 
و ئەمن و ئاسایش������ی كوردستان 
بش������ێونن، بەهی������وای ئەوەش������ین 
دەس������تەی كارگێ������ڕی ه������ەردوو 
یانەی هەولێر و دهۆك و گش������ت 
پاكی  گیانێكی  ب������ە  یاریزانەكان 
وەرزشی بچنە نێو یاریگا و دوور 
بن لە بیركردنەوەی توند و تیژی 
و داواش لە جەماوەری وەرزش������ی 
ش������اری دهۆك دەكەین كە بتوانن 
كۆنتڕۆڵی خۆیان بكەن و رێگە بە 
تێكدەران ن������ەدەن كە یاریگاكانمان 
بەنیازی گڵاوی������ان پیس بكەن و 
هیوا ئاواتمان ئەوەیە كە س������بەی 
یارییەك������ی خۆش و پاك و خاوێن 
ببینین و چ������اوی دوژمنان كوێر 
بكەین و خەون������ە گڵاوەكانیان لە 

چاڵ بنێین.

لە دێربی كوردستاندا 
چۆن ئاسایشی یاریگا 

بپارێزین

راهێنەری یانەی مانچس������تەر یۆنایت������دی ئینگلیزی ئەلێكس 
فێرگس������ۆن بڕیاریدا كە یاریزانی نێودەوڵەتی پورتوگاڵی كریستیانۆ 
رۆناڵدۆ بە بڕی هەش������ت هەزار یۆرۆ س������زا بدات ئەویش بەهۆی 
ئەوەی لە كاتی مەشقكردن مۆبایلی بەكار هێناوە لە رێنماییەكانی 
یانەی مانچستەر هاتووە كە هەر یاریزانێك لە كاتی مەشقكردن یەك 
جار مۆبایل بەكار بهێنێ ئەوە بە بڕی دوو هەزار یۆرۆ سزا دەدرێ، 
فێرگسۆن كە بە كارەكی رۆناڵدۆی زانی یەكسەر مۆبایلەكەی لێ 
وەرگرت و ب������ۆی دەركەوت كە چوار نامەی بچووكی ناردووە بۆیە 
س������زاكەی لە دوو هەزار یۆرۆ كردە هەشت هەزار یۆرۆ، فێرگسۆن 
گوتی: گەر بێتو ئەم كارە دووبارە ببێتەوە ئەوە سزاكەی توندتر دەبێ، 
و زیاتر گوتی: یانەی مانچس������تەر یۆنایتد چەندین ملایین دۆلار 
دەداتە یاریزانان بۆ ئەوەی پابەند بێت بە رێنماییەكان و مەش������قكردن 

ئەمەش قودسیەكی خۆی هەیە دەبێ ریزی لێ بگرێت.

لەمیان������ی یارییەكانی هەفتەی )26(می خولی ئیس������پانیا كە 
رۆژانی ش������ەممە و یەك شەممە ئەنجام دەدرێت كە تیاییدا چەندین 
یاری گرنگ ئەنجام دەدرێ������ت كە كاریگەری لە رێزبەندی خولی 
ئیسپانیا دەكات كە گرنكتریان یانەی ئەتلەتیكۆ مەدرید میوانداری 
یانەی بەرش������لۆنە دەكات، هەروەها یانەی ئیس������پانیۆل میوانداری 
یانەی ڤالانسیا دەكات ئەمەی خوارەوەش خشتەی یارییەكانی ئەم 

هەفتەیە

* یانەی خیتافی:
- یاریزانی هاتوو: یاریزان جافیلان بەش������ێوەی خواس������تن لە 

یانەی ڤالنسیا هاتە یانەی خیتافی.
- یاریزانی رۆیش������توو: یاریزان ئەلبێرتۆ چووە یانەی غەرناتە 
و گۆڵچی لویس گارسیا بەشێوەی خواستن چووە یانەی سیلتا 
فیگو و یاریزانی هێڵی ناوەڕاست ناتشۆ بەشێوەی خواستن چووە 

یانەی ریال سۆسیداد.
* ریال مایۆركا:

- یاریزانی هاتوو: یاریزانی هێڵی بەرگری سكالۆنی بەشێوەی 
خواستن چووە لازیۆی ئیتاڵی .

- یاریزان������ی رۆیش������توو: یاریزانی هێڵی هێرش������بەر ڤیكتۆر 
كاستانیۆ چووە یانەی ریال سۆسیداد.

* یانەی ئۆساسۆنا:
- یاریزانی هاتوو: نییە

- یاریزانی رۆیشتوو: یاریزانی هێڵی ناوەڕاست ئیناكی مۆنۆز 
ئۆرۆز چووە یانەی ئەتلەتیكۆ بلباو.

* یانەی ریال بێتیس:
- یاریزانی هاتوو: نییە

- یاریزان������ی رۆیش������توو: یاریزانی هێرش������بەر خۆرخی فاجنر 
كۆنسیس������او بەش������ێوەی خواس������تن چووە یانەی س������اوپاولۆی 

بەرازیلی.
* یانەی ئەتلەتیكۆ بلباو:

- یاریزان������ی هات������وو: گۆڵچی ئەرماندۆ ریڤی������رۆ لە یانەی 
قادی������ش و یاریزان ئیناكی مۆنۆز ئورۆز لە یانەی ئۆساس������ۆنا 

هاتنە یانەی ئەتلەتیكۆ بلباو.
- یاریزانی رۆیش������توو: ئیۆن فیلیتس بەشێوەی خواستن چووە 

یانەی هیركۆلیس.
* یانەی ریكریاتیڤۆ: 

- یاریزانی هاتوو: یاریزان ماركۆ رۆبین بەشێوەی خواستن لە 
یانەی ڤیاریال هاتە ئەو یانەیە.
- یاریزانی رۆیشتوو: نییە.

* یانەی مۆرسیا:
- یاریزانی هاتوو: یاریزانی دی كۆتس بەشێوەی خواستن لە 
یانەی لازیۆی ئیتاڵی و دۆزینی لە یانەی كۆرنتیازی بەرازیلی 

هاتنە یانەی مۆرسیا.
- یاریزانی رۆیشتوو: نییە.

* یانەی دیڤرتیڤۆ لاكرۆنیا:
- یاریزان������ی هاتوو: یاریزانی هێڵی ناوەڕاس������ت كریس������تیان 
ویلهامسۆن بەشێوەی خواستن لە بۆڵتنی ئینگلیزی هاتە ریزی 

دیڤۆرتیڤۆ لاكرۆنیا.
- یاریزانی رۆیش������توو: یاریزان بابل������ۆ ئەلفارێز چووە یانەی 
رایسینگ و ئیسافی چووە یانەی شێریتس بەشێوەی خواستن.

* یانەی لیڤانتی:
- یاریزانی هاتوو: نییە.

- یاریزانی رۆیش������توو: لۆران رۆبێر بەشێوەی خواستن چووە 
یانەی دێربی كاونتێ و گۆڵچی ماركۆ ستوراری چووە یانەی 
كالیاری ئیتاڵی و یاریزان برۆنۆ تش������یریلۆ چووە یانەی ریجینا 
و یاریزان كریس������تیان ریجانیۆ چووە یانەی نیوكاسلی ئینگلیزی 
و یاریزان فیكوێرا بەشێوەی خواستن چووە یانەی شیریتس. بەم 
شێوەیە یانەی لیڤانتی زۆرترین یاریزانی لێ رۆیشتووە و یانەی 

رایسینگ سانتدێر زۆرترین یاریزانی بۆ هاتووە.

لە لووتكەی یارییەكانی خولی ئیسپانیا

ڤیاریال – ئۆساسۆنا
بەلەد وەلید – رایسینگ

ریكریاتیڤۆ هۆیلفا–ریال مەدرید
ریال بێتیس – مۆرسیا
ئەلمریا –ئەتلتیك بلباو

لیڤانتی – ریال زەرگۆزا
خیتافی – مایۆركا

ئیسپانیۆل – ڤالانسیا
دیڤرتیڤۆ لاكرۆنیا – ئیشبیلیە
ئەتلەتیكۆ مەدرید – بەرشلۆنە

بەهۆی بەكار هێنانی ئامێری مۆبایل
رۆناڵدۆ بە )8( هەزار یۆرۆ سزا دەدرێ

ئیسپانیۆل – ڤالانسیا، ئەتلەتیكۆ مەدرید - بەرشلۆنە 


